
MANIFEST FIR D'EUROPAWAHLEN 2009: NEICHT IWER BEHËNNERT LEIT OUNI BEHËNNERT LEIT 
Eis ZING Prioritéite vir dat d'Diskriminéierung vu behënnerte Leit schnéi vu gëscht gëtt!
Mir, daat sin 50 Miliounen europäesch Bierger, ënnerstëtzt vum Europäesche Behënnerteforum, stellvertriedend vir 1/4 vun all de Famillen déi op manst e Member mat enger Behënnerung hun, a 15% vun ärer Wielerschaft, hun d'Méiglechkeet bei dësen Europawahlen den Ënnerscheed auszemaachen. Mir ruffen Iech Europakandidaten den 7 Juni 2009 fir dat europäescht Parlament op, Iech ze engagéieren eis Fuerderungen an äre Wahlprogramm souwéi är Politik als gewielten Europaparlamentarier anzebezéien.

All EU-Bierger werten opgeruff sin, bei den Europawahlen am Juni 2009 matzemaachen, déi an Europa daat direktst an demokrateschst Instrument duerstellen. Ët ass eng eenzegarteg Geleenheet vir daat zukünftegt Europaparlament staark Engagementer fir konkret Verännerungen ze huelen, mam Ziel dat behënnert Leit voll vun hiren zivilen, sozialen, ekonomeschen a politesche Rechter Gebrauch maache kënnen.  

	Mir, behënnert Matbierger, wëllen beim Opbau vun engem Europa fir Bierger mathëllefen. Dofir fuerdere mir dass eis Rechter volgendermoossen mat abezun ginn: 

1. d'Recht op gleichwertegen Zougang zum Wahlvirgang an op aktiv Bedeelegung an de Wahlcampagnen.

2. een Europaparlament fir gidereen;

3. eng schnell Ratifizéierung an Ëmsetzung vun der UN-Konventioun zu de Rechter vu Persoune mat enger Behënnnerung;

4. e vollstännege Pakt zur Behënnerung, deen Objektiver an Zielgebidder an der ganzer EU festsetzt;

5. d'Recht op Bedeelegung un den Endscheedungsprozesser an der EU an op een aktivt Abezéien vun de Rechter fir Leit mat enger Behënnerung an alle Gebidder vun der europäescher souwéi nationaler Politik;

6. d'Recht op gleichwertegen Zougang a Chancegleichheet an der Ausbildung;

7. d'Recht op Gleichbehandlung am Beruff;

8. d'Recht op sozial Oofsëcherung, d'Krankekees an een däzent Akommes;

9. d'Recht eegestänneg an der Gesellschaft ze Liewen an eis Entscheedungen onowhängeg ze treffen;

10. d'Recht op Zougang zu Produkter an Dëngschtleeschtungen, dem œffendlëchen Transport, zum œffendlëche Raum, an zu Informatiouns- a Kommunikatiounsmëttel;


WËSST DIR BESCHEED IWER D'SITUATIOUN VU LEIT MAT ENGER BEHËNNERUNG AN DER EUROPÄESCHER UNIOUN? 

· Leit mat enger Behënnerung si keng kleng Minoritéit: mir sin zu méi wéi 50 Miliounen europäesch Bierger mat enger Behënnerung, daat heescht méi wéi 15% vun der EU-Bevœlkerung.
· Eng vu Féier Famillen huet e Member mat enger Behënnerung;

· D'Probabilitéit dass mir den Universitéitsniveau nët erreechen ass méi wéi duebel esou héich wéi bei nët-behënnerte Leit.

· Vill Kanner mat enger Behënnerung hun nët déi selwegt Chancen am Schoulwiesen.

· D'Wahrscheinlechkeet dass eist Akommes vun enger Paie kënnt ass méi gerëng wéi dass ët vun Ofsëcherungsstrukture kënnt. Desweideren ass eist Akommes allgemeng vill méi nidderëg wéi bei nët behënnerte Leit.

· Mir kämpfe nët nëmmen mat Chomage (den Aarbechtsmaartstatistike no duebel esou héig wéi bei nët behënnerte Leit), mais dausende vun ons sin vum Aarbëchtsmaart, an also aus de Statistiken ausgeschloss.

· Mir liewen an engem onzougänglechen Ëmfeld, obwuel mir mat zeitlëch behënnerte Leit zesummen 40% vun der Bevœlkerung duerstellen.

· Ënner behënnerte Leit huet d'Halschend nach nie bei Sport, Kultur a Freizeitaktivitéite matgemaach, an haat nach nie Zougang zum Theater, zum Kino, Concerten, Baren a Restauranten, Bibliothéiken...

· Mir kämpfe mat Isolatioun a Virurteeler.

· Ët gin méi wéi 200.000 Mënsche mat enger Behënnerung, déi gezwonge sin an enger geschlossener Anstalt ze liewen, ouni d'Recht eegen Entscheedungen kënnen ze treffen, jo sugur ouni fundamental Mënscherechter.

· Déi frei Beweegung vu Persounen an der Europäescher Unioun ass fir eis just eng Utopie, well vill Barrièren eis drun hënneren iwerhaaft emol aus dem Haus ze kommen.

· An der Campagne 1Million4Disability, hun méi wéi 1.300.000 Leit ënnerschriwen, fir een vollstännege Gesetzespaak, dass d'Diskriminéierung vu Leit mat enger Behënnerung geschwënn zur vergaangenheet gehéiert. 
2009 AN DUERNO - NEISCHT IWER BEHËNNERT LEIT OUNI BEHËNNERT LEIT
Mir zielen op Iech, dass dir d'Rechter vun äre Behënnerte Matbierger an hire Famillen fœrdert.

Mir zielen op Iech, dass dir déi voll Abannung an Meenungsëmmfro vu Leit mat enger Behënnerung, hire Famillen, deenen déi sëch nët selwer vertrieden kënnen souwéi de Vereenegungen garantéiert, an all deene Froën déi si betreffen, noom Motto "Neischt iwer behënnert Leit ouni behënnert Leit".

Mir zielen op Iech, dass dir den Opruff vun méi wéi 1.300.000 Bierger, aus der Diskriminatioun vu Leit mat enger Behënnerung Geschicht ze maachen nët onbeäntwert loosst.

Mir zielen op Iech, dass dir eis ZËNG Prioritéiten an är Wahlcampagne abezitt.
(
D'Recht op gleichwertegen Zougang zum Wahlvirgang an op aktiv Bedeelegung an Wahlcampagnen
Mir, Bierger mat enger Behënnerung, mussen d'Méiglechkeet kréien, eisst vollt Wahlrecht, souwéi eisst vollt Recht op Informatioun iwer d'Kandidaten an hir Programmer awer och iwer d'Wahlrecht kënnen auszeüben. Daat heescht, eis Wahl muss frei sin an d'Resultat onofhängeg matgedeelt gin, ouni onberechtegten Afloss vun eisem Ëmfeld, wou och ëmmer mir wunnen, späziell vir Leit an engem institutionnellen Heem. Dëst beinhalt d'Recht geheim an eegestänneg ze wielen, oder wann néideg mat der Hëllef vun enger perséinlecher Betreiung, dem Virgesinn vun zougänglechen Wahllokaler, zougänglëchem Wahlmaterial, an Dokumenter iwer Wahlvirgäng an Debatten. Wahlmaterial souwéi Informatiounen mussen an engem voll zougänglëche Format présentéiert gin, zum Beispill Groussschrëft, Brailleschrëft, an elektronescher Form, Geberdesprooch, vereinfacht Sprooch, Ënnertitelen an Televisiounssendungen souwéi Audiodeskriptioun.
Mir, wéi all aaner Bierger och, mussen eisst Recht op frei an eegestänneg Wielbarkeet genéisse kënnen, daat fir ëffendlëch Mandater an der europäescher Unioun an doriwer eraus.
(
Een Europaparlament fir gidereen
Mir, Bierger mat enger Behënnerung, ruffen d'Europaparlament op zu engem Virbild a punkto gleichwertegem Zougang vu sëngen Infrastrukturen, Versammlungen, Dokumenter, Internetseiten (einschlißleg Induktiounssystemer, souwéi Gebeerdesproochdolmatcher) ze gin, an fir Chancegleichheet vir behënnert Personal ze suegen.
( 
Eng schnell Ratifizéierung an Ëmsetzung vun der UN-Konventioun zu de Rechter vu Persounen mat enger Behënnerung

Mir, Persoune mat enger Behënnerung, mussen, duerch eng schnell Ratifizéierung an Ëmsetzung duerch d'europäesch Unioun a sëng Memberstaaten vun der éischter internationaler rechtlëch-bindender Konventioun iwer d'Rechter vu Leit mat enger Behënnerung profitéiere kënnen.


(
E vollstännege Pakt zur Behënnerung, deen Objektiver an Zielgebidder an der ganzer EU festsetzt

Mir, Persoune mat enger Behënnerung, ruffen op zu engem staarken Behënnerungspakt, baséierend op der UN-Konventioun zu de Rechter vu Persoune mat enger Behënnerung, fir all Barrièren déi Leit mat enger Behënnerung am Alldaag an der Gesellschaft begeenen oofzeschaafen, a fir ze verhënneren dass nei Barrièren ëntstinn, soudass schlussendlech Leit mat enger Behënnerung gleichwertegen Zougang zur Ausbildung, dem Transport, Gesondheetsdëngster, Sozialversëcherung, Sozialdëngschter, Zougang zu Gidder a Dëngschtleeschtungen, enger Wunescht, der Schzul an der Aarbëcht an sëch an alle Bereicher vum Liewen voll bedeelege kënnen.
(
D'Recht op Bedeelegung un den Endscheedungsprozesser an der EU an op een aktivt Abezéien vun de Rechter vu behënnerte Leit an alle Gebidder vun der europäescher souwéi nationaler Politik
Mir, Leit mat enger Behënnerung, wéi all aaner Bierger och, wëllen an eiser Gesellschaft existéieren, an wëllen un deenen Entscheedungen déi eis direkt oder indirekt betreffen matwirken. 


Mir, Leit mat enger Behënnerung, denken dass d'Rechter vu Behënnerte Leit nëmmen besser respektéiert gin, wann se an alle Gebidder vun der europäescher wéi nationaler Politik unerkannt gin, an demno all politesch Kräfte fir d'Gleichstellung vu Leit mat enger Behënnerung mobiliséiert gin. Desweideren sollte bei der Ëmsetzung vun allen Entschedungen d'Auswirkungen op Leit mat enger Behënnerung iwerpréiwt gin. 
(
D'Recht op gleichwertegen Zougang a Chancegleichheet an der Ausbildung
Mir, als behënnert Kanner an Erwuessener, mussen e gleichwertegen Zougang zur Ausbildung genéissen; mir musse kënnen an engem inklusiven Ëmfeld ausgebild gin, daat eis Wënsch a Besoinen mat abezitt.. 

(    D'Recht op Gleichbehandlung am Beruff
Mir, wéi aaner Bierger och, mussen an de Genoss vu Gleichbehandlung kommen, souwoul bei der Kandidatur fir eng Aarbëcht, wéi och beim Erhaale vun der Aarbechtsplaaz. Desweideren musse mir an de Genoss vu gleichem Loun a Rechter, bei gleicher statutarëscher Unerkennung a gleicher berufflëcher Kompätenz kommen. Schließlech mussen Patronen bereet sin d'Aarbechtsplaaz esou unzepassen, dat se dem behënnerte Mataarbëchter sënge Bedürfnisser gerecht gët.
(
D'Recht op sozial Oofsëcherung, d'Krankekees an een däzent Akommes 

Mir, behënnert Bierger, och déi déi niemols werte schaffe kënnen an hir Famillen, als éischt Affer vun der Finanzkriis an der Räzess:un an der europäescher Unioun, mussen d'Recht hun, ënner wierdege Bedingungen iwer der Aarmutsgrenz ze liewen.
Dofir ruffe mir op zu enger Ralance, bei der méi an zougänglech Infrastrukturen, Zoulaagen an d'Méiglechkeet vu Steiererliichterungen investéiert gëtt, soudass arm, eeler, behënnert Leit an hir Famillen Gidder an Dënschtleeschtungen kënne kaafen an domat déi wirtschaftlëch Situatioun verbesseren.
De Wert deen een a Leit investéiert ass bei weitem méi wichteg wéi spékulativ Investitiounen an deet der ganzer Gesellschaft gut. Wann awer den Ënnerscheed tëscht deene Benodeelegten an deene Reichen méi grouss gëtt, kascht daat d'Gesellschaft laangfristesch vill méi.

An dësem Sënn froe mir eng kloër Definitioun vun engem Mindestakommen, an d'Oofkoppele vum Akommes an de Behënnerterenten, dëss soll nähmlech nëmmen déi zousetzlëch Onkeschte vun der Behënnerung oofdecken.

Desweideren, well d'Beweegungsfreiheet vu Persounen an der europäescher Unioun e Goondrecht ass, musse mir Chancegleichheet bei der sozialer Oofsëcherung, Krankeversëcherung genéisse kënnen wa mir an een anert Memberland plënneren, fir ze schaffen, ze studéieren oder bei e Familiemember wunnen ze goën 
(
D'Recht eegestänneg an der Gesellschaft ze Liewen an eis Entscheedungen onowhängeg ze treffen

Mir, wéi all aaner Bierger, mussen d'Méiglechkeet kréien op der Plaaz vun eiser Wahl ze wunnen, eis eegen Endscheedungen ze treffen, Dëngschtleeschtungen ze benotzen déi eis Onowhängeschkeet souwéi eis gleichwerteg Bedeelegung oofsëcheren (z.B.: d'Recht op perséinlëg Betreiung). Famillen musse mat hirer onëmgänglecher Roll am Zesummenhang mat Liewensentscheedungen unerkannt gin, an der Ausbildung an der sozialer Abezéiung vu Kanner mat enger Behënnerung, an och Persoune mat komplexe Betreiungsbedürfnisser déi sëch selwer nët vertriede kënnen. Fir daat Ziel vun engem eegestännege Liewen ze erreechen musse moosgeschneidert Dëngschtleeschtungen an Hëllef op lokalem Niveau an de Gemengen zur Verfügung stoën
(
D'Recht op Zougang zu Produkter an Dëngschtleeschtungen, dem œffendlëchen Transport, zum œffendlëche Raum, an zu Informatiouns- a Kommunikatiounsmëttel
Mir, wéi aaner Konsumenten och, musse kënnen Produkter an Dëngschtleeschtungen aus der selwegter vollstänneger Palette eraussichen. Gesetzlëch Moosnahmen an der Réguléierung vum Bannemaart mussen dofir geholl gin, fir sëcherzestellen, dass all Produkter an Dëngschtleeschtungen esou gemaach a präsentéiert gin dass se voll zougänglëg sin, op der Basis vum "Design for all"-Prinzip.
Mir, wéi all déi aaner Bierger och, mussen d'Myiglëchkeet gebuede kréien, frei an onowhängeg ze reesen siew ët mat mat Bus, Zuch, Flieger oder Schëff wou mir wëllen hikommen.
Mir, wéi all aaner Bierger och, mussen d'Recht op vollstännegen, freien an onowhängegen Zougang zu allen ëffendlëche Gebeier a Plaaze genéisse kënnen, och wa mir vun engem Blannen- oder Assistenzhond begleet sin. Dësst gëlt vir Parken, Spillplaazen, Restauranten a Baren, den Theater, Akaafszenteren, Muséen an all aaner ëffendlëch Infrastruktur, wéi zum Beispill Trottoiren, Stroossen a sëcher Foussgängerstreifen. Dofir musse gesetzlëch Moosnahme getraff gin, fir daat baulëcht Ëmfeld op der Basis vum "Design for All"-Prinzip voll zougänglëch ze maachen.
Mir, wéi aaner Bierger, musse vollen Zougang zur Informatioun duerch zougänglech Formater kréien, am privaten wéi am ëffendlëche Secteur (z.B.: elektronëscht Format, Braille, Groussschrëfft, Geberdesprooch, Audiodeskriptioun, Ënnertitelen, vereinfacht Textformen). Mir mussen Zougang zu der ganzer Palette un elektronesche Kommunikatiounsmëttel kréien, z.B.: den Internet an den Handy ..., ouni Zousatzkeschte zu deene vum Maart, fir eis ze erméiglëchen voll um sozio-ekonomesche Liewe vun der Gesellschaft deelzehuelen.
Mir, wéi all déi aaner Bierger och, mussen d'Recht kréien, eis Reesen an Theaterplazen kënnen ze buchen, souwéi informatiounen ze kréien déi eiss ët erlaaben eise Bankkonto um Internet ze verwalten. Dësst gët eis d'Méiglëchkeet wéi all déi aaner Leit och ze schaffen an ze studéieren.

	Den europäesche Behënnerteforum (EDF) ass den europäeschen Daagverband, deen d'Interesse vu méi wéi 50 Miliounen Bierger mat enger Behënnerung an Europa vertrëtt. Dëss Gemeinschaft ëmmfaast national Daagverbänn an allen EU/EWU-Staaten, souwéi europäesch ONGën déi di verschidde Behënnerungsaarte vertrieden, a soss Organisatiounen a Persounen déi sëch am Behënnertebereich asetzen. D'Ziel vum Europäesche Behënnerteforum ass ët sëcherzestellen dass behënnert Leit vollen Zougang zu fundamentale Mënscherechter kréien, duerch hir aktiv Bedeelegung un politeschen Ëndwëcklungen an hirt ëmsetzen an Europa.

Europäeschen Behënnerte-Forum, 39-41, Rue du Commerce, B - 1000 Bréissel, 
Tel: +32/2/282.46.00, Fax: +32/2/282.46.09, E-mail: secretariat@edf-feph.org, 
Website: http://www.edf-feph.org
Kontaktéiert eis europäesch Organisatiounen souwéi national Verbänn op direktem Wee!
HEI ZU LËTZEBUERG:

Info-Handicap - Conseil National des Personnes Handicapées
65, avenue de la Gare L-1611 Lëtzebuerg.

